
作者：李景　唐

本作品收錄於《全唐文/卷0128》

臣聞聖人制禮，重尊獎之心；王者會朝，宗燕享之事。是以此日，輒薦微誠。竊以臣幸

能迷複，方認懷來，決心既向皇風，注目每瞻於清蹕。伏自陪臣入奉，帝誥薦臨，頓安

下國之生靈，俱荷大君之化育。雖複尋令宰輔專拜冕旒，少傾貢奉之儀仰答含容之德，

然臣靜思內附，欣奉至尊，既推示其赤心，又迥隆於乃眷，豈將常禮，可表深衷？是以

別命使臣，更伸誠懇，俾展犒師之禮，仍陳買宴之儀。躬詣行朝，聊資高會，庶盡傾於

臣節，如得麵於天顏。伏惟皇帝陛下承天子民，薄恩廣施，四海識真人之應，萬方知王

澤之深，固以包括古今，絲綸典則，盛矣美矣。無得而稱，凡仰照臨，孰不歡悅？今遣

客省使臣尚全恭專詣行闕。進獻犒軍買宴物色。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

